
TEXNOLOGIK TA’LIMDA 
XORIJIY TAJRIBA

Lochinbek Abdirasulov
QarDU doktoranti

Annotatsiya: Maqolada texnologik ta’lim va tarbiya masalalari hamda bir qator xorijiy tajribalar tahlil qilinadi. Rivojlangan 
mamlakatlarda shakllangan ilg‘or yondashuvlarni milliy ta’lim tizimiga joriy etish imkoniyatlari ilmiy asosda yoritiladi.

Kalit so‘zlar: texnologik ta’lim, xorijiy tajriba, atrof-muhit, tabiat, texnologik tafakkur.
Abstract: The article examines issues of technological education and upbringing and analyzes a number of foreign 
experiences. The possibilities of implementing advanced approaches of developed countries into the national education 
system are scientifically substantiated.

Key words: technological education, foreign experience, environment, nature, technological thinking.
Аннотация: В статье рассматриваются вопросы технологического образования и воспитания, а также анализи-
руется ряд зарубежных опытов. Научно обосновываются возможности внедрения передовых подходов развитых 
стран в национальную систему образования.

Ключевые слова: технологическое образование, зарубежный опыт, окружающая среда, природа, технологиче-
ское мышление.

KIRISH
O‘quvchilarning texnologik ta’limi va tarbiyasi dunyoning barcha mamlakatlarida umumiy ta’lim, shu 

jumladan texnologik ta’limning zaruriy tarkibiy qismi hisoblanadi. Bu borada Yaponiyaning texnologik ta’lim 
uslubiyoti alohida qiziqish uyg‘otadi, zero yaponiyaliklar texnologik vaziyatni jilovlashga muvaffaq bo‘lgan, ayni 
paytda uni barqarorlashtirishga erishgan. Holbuki, ushbu mamlakatda ilm-fanning jadal taraqqiy etishi nati-
jasida atrof-muhitga salbiy ta’sir darajasi o‘ta yuqori bo‘lgan. Keyingi 25-yil davomida Yaponiyada odamlarning 
ruhiy kayfiyatida o‘zgarishlar sodir bo‘lgan. Texnologik tafakkur millat axloqiy qarashlarining bir qismiga 
aylangan. O‘tkazilgan so‘rovlar natijalari yaponiyaliklarning to‘rtdan uch qismi mamlakatdagi texnologik vazi-
yatni yaxshilashga xizmat qilsa, o‘z manfaatlaridan voz kechishga tayyor ekanligini ko‘rsatgan.

Yaponiyada atrof-olamga e’tibor va hurmat bilan munosabatda bo‘lishga bolalikdan boshlab o‘quvchilarni, 
talabalarni, biznesmenlarni, uy bekalarini, kompaniya prezidentlarini, shahar merlari va gubernatorlarini, xullas, 
hammani o‘rgatishadi [2, 177].

Texnologik ta’lim maqsadlari quyidagicha ifodalanadi:

•	 zamonaviy jamiyatda atrof-muhitning ifloslanishi muammolarining amaliy xarakterini tushunishga, ularning 
Yaponiyaning modernizatsiyalashuvi bilan aloqasini anglashga yordam berish;

•	 keng ommaga sifatli atrof-muhitni saqlash, muhofaza qilish va uni tiklash – mahalliy hokimiyat organla-
rining vazifasi va majburiyati ekanligi hamda ular ushbu vazifalarni aholini o‘zi yashab turgan hududni 
(shahar, qo‘rg‘on va b.) rivojlantirish (shu jumladan sanoat yo‘nalishida) bo‘yicha rejalarga yuqori darajada 
jalb etgan holda, keng demokratik asosda ijro etishi zarurligi to‘g‘risidagi g‘oyani yetkazish.

Shu tarzda texnologik ta’lim va tarbiya, eng avvalo, fuqarolik ta’limi va tarbiyasi bo‘lishi, ya’ni fuqarolarda 
faol, texnologik mazmunli hayotiy nuqtai nazarni shakllantirishga xizmat qilishi kerak. Bu esa inson uchun 
munosib atrof-muhitni saqlash va uni himoya qilishning muhim garovi hisoblanadi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

317

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, mart, 3(2)-son

Yaponiyada adabiyotlarda odatda oraliq texnologik ta’limning to‘rtta asosiy bosqichi ajratib ko‘rsatiladi:

•	 birinchisi – tabiatning tuzilishi haqida elementar tushuncha olish. Bu maktabgacha ta’lim muassasalarida, 
shuningdek boshlang‘ich va o‘rta maktabda texnologik ta’lim olish uchun mo‘ljallangan eng sodda ta’lim 
shaklidir;

•	 ikkinchisi – tabiatdagi o‘zaro bog‘liqlikni, ekotizimni saqlashda uning rolini o‘rganish. Tabiatni saqlash, 
yo‘qolib borayotgan turlarni muhofaza qilish, tabiat yodgorliklarini saqlash g‘oyalari rivojlantiriladi. Ushbu 
bosqich maktab ta’limining barcha sinflari uchun xosdir;

•	 uchinchisi – tabiiy muhitning inson jamiyati bilan aloqasini, ekotizim butligining uning farovonligiga ta’sirini 
o‘rganish. Ekotizimlarni boshqarish, tabiiy resurslarni tiklash g‘oyalari rivojlantiriladi. Ta’limning ushbu 
shakli maktab, kollej va universitetlarning yuqori sinflari uchun mo‘ljallangan;

•	 to‘rtinchisi – atrof-muhit haqidagi fanning o‘zini o‘rganish. Ta’limning ushbu shakli universitetlarning ixti-
soslashtirilgan fakultetlari talabalari, o‘qituvchilar hamda aholining katta yoshli qismi uchun mo‘ljallangan.

Yaponiyalik mutaxassislarning fikricha, texnologik ta’lim elementlari nafaqat tabiiy-ilmiy va ijtimoiy fanlar, 
balki geografiya, anatomiya, “Salomatlik”, jismoniy tarbiya, uy yuritish, hatto etika, ona tili va chet tili, musiqa 
kabi fanlarning o‘quv dasturiga ham kiritilishi zarur. Texnologik tarbiya bolaning ilk yoshlaridan, u endigina o‘zini 
va atrofidagi olamni anglay boshlagan paytdan boshlanadi. Maqsad esa har doim aniq – uyimizning osto-
nasidan boshlanadigan tabiatni muhofaza qilish va asrashdir. Yaponiyalik ota-onalar o‘z farzandlarining kelgusi 
salomatligi haqida qayg‘urgan holda, atrof-muhitni yaxshilash qo‘llaridan kelmasa-da, hech bo‘lmaganda uni 
mavjud darajada saqlab qolish umidi bilan ularning texnologik tarbiyasiga katta e’tibor qaratadilar.

MAVZUGA OID ADABIYOTLAR SHARHI
A.N. Shepelenkoning yozishicha: “Yaponiyada ishlagan paytimda dam olish kunlari shahar tashqarisida 

men bir necha marotaba bolalar bog‘chasining katta guruhlaridan boshlang‘ich sinf o‘quvchilari yoshidagi 
yaponiyalik bolalarning kichik guruhlariga ko‘zim tushgan. Ma’lum bo‘lishicha, ular o‘z murabbiylari bosh-
chiligida bevosita tabiat bilan tanishish darsiga emas, balki uni amaliy muhofaza qilish, atrof-muhitga ehtiyotko-
rona munosabatda bo‘lish darsiga borar ekan.

Kichkintoylar tog‘ parki hududida, yo‘laklarning chetlarida tinimsiz harakatlanib, katta polietilen qoplarga 
sivilizatsiya qoldiqlarini, salqin ichimliklardan bo‘shagan alyuminiy idishlarni, turli maishiy radioapparatlardan 
qolgan foydalanilgan batareykalarni va h.k.larni to‘plab yurishini hali uzoq vaqt unutmasam kerak. Anglashila-
diki, bunday harakatlar yaxshi samara beradi. Bolalar amalda tabiat qo‘ynida nima qilish kerak emasligi va uni 
saqlash uchun nima qilish kerakligini bilib oladi. Kattalarga kelsak, ular bolalarning ishini ko‘rib, hech bo‘lma-
ganda bir necha soat davomida to‘g‘ri kelgan joyga axlat tashlashdan saqlanadi, deb umid qilish mumkin” [4, 177].

Shuningdek, alohida aholi yashash manzillarida yoki yirik shaharlar tumanlarida har yili, ba’zan har 
chorakda, ayrim hollarda yiliga bir-ikki marotabadan ko‘proq munitsipalitetlar va jamoat tashkilotlari tomonidan 
ommaviy ravishda chiqindilarni to‘plash kunlari o‘tkaziladi. Bunday kunlar aholini oldindan xabardor qilgan 
holda bir vaqtda o‘tkaziladi.

TADQIQOT METODOLOGIYASI 
Tadqiqot metodologiyasi doirasida mazkur mavzu bo‘yicha ma’lumotlar yig‘ish jarayoni kompleks 

yondashuv asosida amalga oshirildi. Dastlab, texnologik ta’limga oid xorijiy tajribalarni aniqlash maqsadida 
ilmiy maqolalar, monografiyalar, o‘quv-uslubiy qo‘llanmalar hamda xalqaro tashkilotlar hisobotlari tahlil qilindi. 
Shuningdek, rivojlangan davlatlar, xususan Yaponiya tajribasiga oid ontente ma’lumotlar, ontente-huquqiy 
hujjatlar va amaliy dasturlar o‘rganildi. Ma’lumotlarni to‘plash jarayonida ontent-tahlil, taqqoslash va umum-
lashtirish usullaridan foydalanildi. Olingan ma’lumotlar tizimli ravishda saralanib, ularning mazmuniy jihatdan 
o‘zaro bog‘liqligi aniqlashtirildi. Tahlil bosqichida xorijiy tajribalarning umumiy va o‘ziga xos jihatlari qiyosiy tahlil 
asosida o‘rganildi hamda ularning milliy ta’lim tizimiga tatbiq etish imkoniyatlari baholandi. Natijalarni qayta 
ishlashda mantiqiy tahlil, deduksiya va induksiya usullaridan foydalanilib, mavjud tajribalar asosida ilmiy xulo-
salar chiqarildi.

TAHLIL VA NATIJALAR
Aksariyat hollarda bunday kunlar o‘ziga xos bayramga aylanadi, chunki ularning tashkilotchilari odamlarni 

jalb qilish uchun turli-tuman vositalardan – chiqindilarni to‘plashda ishtirok etishga va ikkilamchi xom ashyoni 
utilizatsiya qilishning ahamiyatini tushuntirishga bag‘ishlangan rang-barang plakatlardan foydalanadi, chiqindi 

to‘plash joylari gullar, girlyandalar bilan bezatiladi, musiqa yangraydi va h.k. Ba’zan ishtirokchilar o‘rtasida 
musobaqalar uyushtiriladi, ularda g‘olib chiqqanlar mukofotlanadi. Xokkaydo oroli misolida chiqindi to‘plash 
bo‘yicha ijtimoiy harakat qanday rivojlanganligini ko‘rish mumkin.

1975-yilda chiqindi to‘plash joylari va yo‘l chetlari bo‘sh bankalarga to‘lib ketgan edi. 1976-yilda 14 ta assot-
siatsiya chiqindilarni to‘plash uchun kampaniya tashkil qilishni taklif qildi. 1981-yilning 25-oktabri “bironta ham 
bo‘sh bankasiz kun” deb e’lon qilindi va harakatning 130 ming nafar ishtirokchisi shu kuni 2,15 million bankani 
to‘plashga muvaffaq bo‘ldi. 1982–1985-yillar davomida bankalarni to‘plash bo‘yicha kampaniya 8 marta o‘tka-
zildi va unda 1,8 million kishi ishtirok etdi. Umumiy hisobda 25,4 million banka to‘plandi.

Yaponiyada urbanizatsiya yuqori darajaga yetgan bo‘lsa-da, bu yerda milliy an’analarga ko‘ra, shahar 
aholisi tabiatdan bahra olish uchun har qanday imkoniyatdan foydalanishga intiladi.

Bu hol quyidagilarda namoyon bo‘ladi:

•	 kichik yashil hovlilarda, bir necha kvadrat metr joyda uning egalari yapon tabiatining butun rang-barang
ligini ifodalashga intilishi;

•	 gullayotgan sakura daraxtini tomosha qilish bayramining asrlar davomida avaylab saqlanib kelinayot
ganligi;

•	 bonsay san’atining doimiy rivojlantirilishi (gul tuvaklarida sabr-toqat bilan ko‘p yillar davomida o‘stirib kelin-
adigan ixcham daraxtlar);

•	 qor yoqqanda, sakura gullaganda maktab o‘quvchilari uchun mashg‘ulotlar bekor qilinishi va b. (Sakura – 
yapon olchasi bo‘lib, u meva bermaydi, ammo odamlar uni foydasi uchun emas, go‘zalligi uchun qadrlaydi).

XULOSA VA TAKLIFLAR
Xulosa qilib aytganda, texnologik ta’lim sohasida xorijiy mamlakatlar tajribasi o‘quv jarayonini samarali 

tashkil etish, zamonaviy bilim va ko‘nikmalarni shakllantirishda muhim ahamiyat kasb etadi. Rivojlangan davlat-
larda texnologik ta’lim amaliyot bilan uzviy bog‘langan bo‘lib, innovatsion yondashuvlar, raqamli texnologiyalar 
va interaktiv metodlardan keng foydalaniladi.

Foydalanilgan adabiyotlar ro‘yxati:
1.	 Karimov I.A. Yuksak ma’naviyat – yengilmas kuch. – Toshkent, 2013.
2.	 Azizxo‘jaeva N.N. Pedagogik texnologiyalar va pedagogik mahorat. – T.: TDPU, 2003.
3.	 Golish L.V., Fayzullaeva D.M. Pedagogik texnologiyalarni loyihalashtirish va rejalashtirish: o‘quv-uslubiy qo‘llanma / 

Ta’limda innovatsion texnologiyalar seriyasi. – T., 2010.
4.	 Usmonov B.Sh., Raximov F.X., Dusmuxamedova M.X. Ta’lim, fan va ishlab chiqarish innovatsion korporativ hamkorlik: 

ilmiy-uslubiy qo‘llanma. – Toshkent: “Adabiyot uchqunlari” nashriyoti, 2017-y.
5.	 Jo‘raev N. Avesto mo‘jizasi. – Toshkent: G‘ofur G‘ulom nomidagi nashr-matbaa ijodiy uyi, 2013.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


